
Shri Durgapratahsmaranastotram

శ్రీదుర్గాప్రాతఃస్మరణస్తోత్రమ్   

ప్రాతః  స్మరన్నిదమహం గిరిరాజకన్యా-
మార్త్తార్త్తిమోచనచణస్మరణాం  వినీతః ।

ఆవేదయామి కరుణామృతపూరవర్షై -
రాప్లావయాశు  జనమార్త్తమిమం ప్రపన్నమ్  ॥ ౧॥

ప్రాతర్నమన్నిదమహం  వినివేదయామి
శ్రీమేనకేక్షణచకోరసుధాంశులేఖామ్  ।

శిష్టాన్యహాని  మమ సన్తు పవిత్రితాని
త్వత్పాదచిన్తనసమాహితహృద్విలాసైః  ॥౨॥

ప్రాతర్భజన్నహమవాప్తసమస్తకామాం
కామాన్తకారిమహిలాం మహితాం హితాయ ।

మాతర్జహీహి  మమ వాఞ్ఛితసంవిధానే-
ఽవజ్ఞాం  కృతాఞ్జలిరిదం  వినివేదయామి ॥ ౩॥

శ్లోకత్రయం   విరచితం యమినా ప్రబోధా -

నన్దేన  నన్దయతు  శశ్వదిదం ప్రసన్నమ్  ।
శ్రీమన్మహేశనయనోన్మదభృఙ్గమాలా 

లాస్యాస్పదామ్బుజముఖీకరుణైకపాత్రాన్   ॥ ౪॥
ఇతి శ్రీమత్పరమహంసపరివ్రాజకాచార్యస్వామిప్రకాశానన్దపురీవిరచితం   

దుర్గాప్రాతఃస్మరణస్తోత్రం    సమ్పూర్ణమ్  ॥

